
	N 43/6/1936-2026

	ՀՀ կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի կապակցությամբ առաջարկվում է՝

1․ Նախագծի 1-ին գլխի 2-րդ կետի 5-րդ ենթակետը հստակեցման կարիք ունի։ Մասնավորապես, Օտարերկրացիների մասին» օրենքի համաձայն՝ միջազգային պայմանագրերով նախատեսված դեպքերում օրինական բնակվելը հավաստող փաստաթուղթ է համարվում նաև ԵԱՏՄ անդամ պետության քաղաքացիների դեպքում՝ աշխատանքային գործունեության հիմքով բնակության օրինականությունը հավաստող տեղեկանքը նշված տեղեկանքով ևս օտարերկրացին կարող է ունենալ էլեկտրոնային թվային ստորագրություն։ Ուստի առաջարկվում է կատարել համապատասխան լրացում։ 
Բացի այդ, «Օտարերկրացիների մասին» օրենքի կարգավորումների համատեքստում կացության կարգավիճակը հավաստող փաստաթուղթը տրամադրվում է բացառապես օտարերկրյա քաղաքացուն, մինչդեռ ՀՀ օրենսդրությամբ առանձին կարգավորումներ են սահմանված նաև ՀՀ-ում մշտապես բնակվող քաղաքացիություն չունեցող անձանց համար։ Մասնավորապես, ՀՀ կառավարության 2006 թվականի մարտի 2-ի թիվ 318-Ն որոշմամբ նշված անձանց տրամադրվում է քաղաքացիություն չունեցող անձի կացության վկայական։ Հաշվի առնելով վերոգրյալը՝ իրավական անորոշությունից խուսափելու նպատակով անհրաժեշտ է հստակեցնել Նախագծի համապատասխան ենթակետը՝ դրա գործողությունը տարածելով նաև ՀՀ-ում մշտապես բնակվող քաղաքացիություն չունեցող անձանց վրա։
Միաժամանակ, հարկ է նշել, որ փախստականների կարգավիճակ ունեցող անձանց շրջանակներում անհրաժեշտ է դիտարկել ոչ միայն Փախստականների և ապաստանի մասին օրենքով սահմանված հիմքերով և կարգով փախստականի կարգավիճակ ստացած անձանց, այլ նաև՝ ՀՀ կառավարության 26․10․2023թ․ թիվ 1864-Ն որոշման շրջանակներում ժամանակավոր պաշտպանության տակ վերցված՝ ժամանակավոր պաշտպանության փախստականի կարգավիճակ ստացած անձանց։
	



Չի ընդունվել
Նշված ենթակետում լրացում կատարելու կարիք չկա, քանի որ այն վերաբերում է՝ տվյալ որոշմամբ հաստատված կարգի իմաստով քաղաքացի հասկացության սահմանմանը, այն է՝ քաղաքացի է համարվում Հայաստանի Հանրապետության քաղաքացին, Հայաստանի Հանրապետությունում բնակության իրավունք (կացության կարգավիճակ) ունեցող օտարերկրյա քաղաքացին, Հայաստանի Հանրապետությունում բնակության իրավունք (կացության կարգավիճակ) ունեցող քաղաքացիություն չունեցող անձը, փախստականի կարգավիճակ ունեցող անձը։


	2․ Նախագծի 3-րդ գլխի 22-րդ կետով սահմանվում է, որ համակարգը մերժում է անձնավորված հաշվարկի ընդունումը, եթե ներկայացված փաստաթուղթը կամ դրանում առկա էլեկտրոնային ստորագրությունները վավերական չեն՝ մերժման պատճառների մասին ծանուցելով անձնավորված հաշվարկը ներկայացնողին։ Հարկ է նշել, որ ՀՀ կառավարության 2017 թվականի մայիսի 25-ի թիվ 572-Ն որոշմամբ էլեկտրոնային թվային ստորագրություն ունենալու իրավունք ունեն ՀՀ քաղաքացիները, ինչպես նաև՝ այն օտարերկրացիները, ովքեր ունեն ՀՀ-ում կացության կարգավիճակ և այդ կարգավիճակը հաստատող վավեր փաստաթուղթ (ժամանակավոր կացության քարտ, մշտական կացության քարտ, հատուկ անձնագիր) կամ բնակության օրինականությունը հավաստող տեղեկանք։
Այս համատեքստում հարկ է նկատել, որ ՀՀ-ում մշտապես բնակվող քաղաքացիություն չունեցող անձինք, փախստականի կարգավիճակ ունեցող անձինք, ինչպես նաև Հայաստանի Հանրապետության և Ռուսաստանի Դաշնության միջև 1997 թվականի օգոստոսի 29-ի «Ռուսաստանի Դաշնության տարածքում մշտապես բնակվող Հայաստանի Հանրապետության քաղաքացիների և Հայաստանի Հանրապետության տարածքում մշտապես բնակվող Ռուսաստանի Դաշնության քաղաքացիների իրավական կարգավիճակի մասին» պայմանագրի հիման վրա սահմանված կարգով ՀՀ-ում մշտապես բնակվող և բնակչության պետական ռեգիստրում հաշվառված Ռուսաստանի Դաշնության քաղաքացիները, որոնց անձնագրում առկա է հաշվառման վերաբերյալ համապատասխան նշում, չեն կարող ունենալ էլեկտրոնային թվային ստորագրություն։
Հաշվի առնելով վերոգրյալը՝ առաջարկվում է սահմանել համապատասխան կարգավորում նաև նշված անձանց համար՝ իրավական հստակություն ապահովելու և գործնական կիրառման ընթացքում առաջացող խնդիրները կանխելու նպատակով։
	Չի ընդունվել
Նշված նախագծի, ինչպես նաև  Կառավարության 2012 թվականի դեկտեմբերի 20-ի N 1676-ն որոշման կարգավորման առարկա չէ օտարերկրացիների էլեկտրոնային ստորագրության տրամադրման հարցը։ 
 

	3․ ՀՀ կառավարության 2012 թվականի դեկտեմբերի 20-ի N 1676-Ն որոշմամբ հաստատված 2-րդ հավելվածի 7-րդ կետի համաձայն՝ սույն կարգի 6-րդ կետում նշված տվյալները (փոփոխությունները) բնակչության պետական ռեգիստրի տեղեկատվական բազայից հարկային մարմնին տրամադրվում են հարցման հիման վրա: Մինչդեռ, Նախագծի 2-րդ հավելվածը լրացվել է 7․1-ին կետով, համաձայն որի՝ սույն կարգի 7-րդ կետով սահմանված դրույթից անկախ, հարկային մարմնին տրամադրվում են բնակչության պետական ռեգիստրում հաշվառված՝ տվյալ հաշվետու տարվա դեկտեմբերի 31-ի դրությամբ ՀՀ քաղաքացիների՝ սույն կարգի 6-րդ կետի 1-ին, 2-րդ, 4-րդ, 5-րդ և 7-րդ ենթակետերով սահմանված տվյալները։
Այս առումով հարկ է նշել, որ ՀՀ կառավարության 14․07․2005թ․ թիվ 1231-Ն որոշման 2-րդ կետի «զ» ենթակետի համաձայն՝ կենտրոնական և տեղական ռեգիստրները քաղաքացիների անհատական հաշվառման տվյալները պետական կառավարման համակարգի, տեղական ինքնակառավարման, իրավապահ մարմիններին և նոտարներին տրամադրում են գրավոր կամ էլեկտրոնային հարցումների հիման վրա։
Հիմք ընդունելով վերոգրյալը՝ Նախագծի 2-րդ հավելվածի 7․1-ին կետով նախատեսված տվյալները տվյալ հաշվետու տարվա դեկտեմբերի 31-ի դրությամբ հարկային մարմնին առանց համապատասխան հարցման տրամադրելու վերաբերյալ առաջարկվող կարգավորումները իրավական առումով խնդրահարույց են։ Միաժամանակ, նշված տվյալների տրամադրումը հարկային մարմնին հնարավոր է իրականացնել բացառապես վերջինիս կողմից ներկայացված հարցման հիման վրա։ Ուստի գտնում ենք, որ լրացվող կետի անհրաժեշտությունը հիմնավորված չէ։
	Ընդունվել է
Մշակվել է «Հայաստանի Հանրապետության կառավարության 2005 թվականի հուլիսի 14-ի N 1231-Ն որոշման մեջ լրացում կատարելու մասին» ՀՀ կառավարության որոշման նախագիծ, որով սահմանվում է, որ կենտրոնական և տեղական ռեգիստրները քաղաքացիների անհատական հաշվառման տվյալները պետական կառավարման համակարգի, տեղական ինքնակառավարման, իրավապահ մարմիններին և նոտարներին տրամադրում են գրավոր կամ էլեկտրոնային հարցումների հիման վրա` բացառությամբ Հայաստանի Հանրապետության կառավարության դեկտեմբերի 20-ի «Եկամտային հարկի, շահութահարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրարկումն ապահովելու մասին» N1676-Ն որոշմամբ հաստատված N2 հավելվածի 7․1-ին կետով սահմանված դեպքի:


	ՀՀ ազգային անվտանգության ծառայություն
	14․01.2026թ.

	
	N 11/55

	ՀՀ կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ ներկայացվում են հետևյալ առաջարկությունները․
1․ Որոշման 1-ին հավելվածի նոր խմբագրությամբ շարադրվող 29-րդ կետում «3-7-րդ» թվերը փոխարինել «3-8-րդ» թվերով։
2․ Նախագծի 2-րդ կետում «պետին» բառը փոխարինել «տնօրենին» բառով։
	Ընդունվել է
Նախագծում կատարվել են համապատասխան փոփոխություններ:

	ՀՀ ֆինանսների նախարարություն
	12․01․2026

	
	N 01/2-3/120-2026

	«Հայաստանի Հանրապետության կառավարության 2012 թվականի դեկտեմբերի 20-ի թիվ 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան։
	Ընդունվել է գիտություն

	ՀՀ աշխատանքի և սոցիալական հարցերի նախարարություն
	26․01․2026

	
	N ԱԹ/ԳԽ-2/2498-2026

	«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետև՝ Նախագիծ) ուսումնասիրության արդյունքում ներկայացվում է հետևյալը.
1. առաջարկվում է հստակեցնել Նախագծի 1-ին կետի 1-ին ենթակետով խմբագրվող՝ որոշման N 1 հավելվածի 1-ին գլխի 2-րդ կետով սահմանվող հասկացությունների ընտրության սկզբունքը, այն է՝ կամ նախատեսել «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի 3-րդ հոդվածով սահմանված բոլոր հասկացությունները կամ միայն նրանք, որոնք սահմանված չեն այդ հոդվածով,
	




Ընդունվել է մասնակի
Նախագիծը լրացվել է «Ինքնազբաղված անձ» հասկացությամբ՝ հաշվի առնելով ինքնազբաղված անձանց շրջանակի հստակեցման անհրաժեշտությունը։ 

	2. Նախագծի 1-ին կետի 1-ին ենթակետով խմբագրվող՝ որոշման N 1 հավելվածի 3-րդ գլխի վերաբերյալ առաջարկվում է․
2.1	3-րդ գլխի 28-րդ կետի 8-րդ ենթակետում «նպաստի» բառը փոխարինել «ժամանակավոր անաշխատունակության նպաստի՝ գործատուի միջոցներից վճարման ենթակա» բառերով, հաշվի առնելով, որ գործատուն անձնավորված հաշվարկ կարող է ներկայացնել միայն ժամանակավոր անաշխատունակության նպաստի՝ իր միջոցներից վճարման ենթակա գումարների մասով,
	Չի ընդունվել
«Ժամանակավոր անաշխատունակության և մայրության նպաստների մասին» օրենքի 22-րդ հոդվածի 20-րդ մասի համաձայն՝ նույն հոդվածի 5-րդ մասով սահմանված չափը գերազանցող գումարից վարձու աշխատողի գործատուն մայրության նպաստը կարող է վճարել իր միջոցների հաշվին: Սույն մասով սահմանված դեպքում մայրության նպաստ նշանակելու (հաշվարկելու) և գործատուի միջոցներից վճարելու հետ կապված հարաբերությունները կարգավորվում են գործատուների կնքած կոլեկտիվ և աշխատանքային պայմանագրերով կամ աշխատանքի ընդունման մասին անհատական իրավական ակտով:

	2.2	Գործող 3-րդ գլխի 31-րդ կետն ուժը կորցրած ճանաչելուն զուգահեռ անհրաժեշտ է նույնաբովանդակ կարգավորում նախատեսել որոշման անցումային դրույթներով։ Այս դեպքում պետք է հաշվի առնել այն հանգամանքը, որ 31.08.2025 բացված թղթային անաշխատունակության թերթիկը կարող է փակվել առավելագույնը 6 ամիս հետո՝ 2026 թվականին մարտին, որն էլ կարող է գործատուին ներկայացվել վեցամսյա ժամկետում՝ առավելագույնը՝ 2026 սեպտեմբերի ընթացքում,
	Ընդունվել է
Դրույթը լրացվել է՝ հաշվի առնելով առաջարկությամբ ներկայացված դիտարկումը։

	Նախագծի 1-ին կետի 2-րդ ենթակետով խմբագրվող՝ որոշման N 2 հավելվածի վերաբերյալ․
3.1. Առաջարկվում է վերանայել Նախագծում N 2 Հավելվածի 14-րդ կետի 2-րդ ենթակետով սահմանված տեղեկատվության տրամադրումը Ծառայության կողմից, քանի որ սահմանված տեղեկատվությունը տրամադրվում է Նորք սոցիալական ծառայությունների տեխնոլոգիական և իրազեկման կենտրոն հիմնադրամի կողմից,
	Չի ընդունվել
Անկախ նրանից, որ տվյալները մշակվում են Նորք սոցիալական ծառայությունների տեխնոլոգիական և իրազեկման կենտրոն հիմնադրամի կողմից, «Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի համաձայն՝ պահանջվող տեղեկատվությունը հարկային մարմին ներկայացվում են Միասնական սոցիալական ծառայության կողմից։

	3.2. 14-րդ կետի 2-րդ կետի «գ» պարբերությունից առաջարկվում է հանել «օրացուցային» բառը, իսկ «դ» պարբերությունից՝ «(ժամանակավոր անաշխատունակության նպաստի դեպքում` ժամանակավոր անաշխատունակության նպաստի տեսակը)» բառերը, քանի որ նախատեսվում է մոտ ապագայում իրականացնել օրենսդրական փոփոխություններ և Արմեդից չստանալ այնպիսի տվյալներ, որոնք էական չեն նպաստի նշանակման և հաշվարկման համար։
	Ընդունվել է

	Միաժամանակ, միևնույն կարգավորումները ՀՀ կառավարության 2012 թվականի դեկտեմբերի 20-ի N 1676-Ն և հուլիսի 14-ի N 1024-Ն որոշումներով չնախատեսելու համար (այս մոտեցումն ամրագրված է որոշման N 3 հավելվածում՝ հարկային մարմնի կողմից ծառայությանը տրամադրվող տվյալների մասով) առաջարկվում է որոշման N 2 հավելվածի 15-րդ կետը հանել, իսկ 14-րդ կետը շարադրել հետևյալ խմբագրությամբ.
«14. Ծառայությունը հարկային մարմնին է տրամադրում՝ 
1) հաշվետու տարվա ընթացքում ֆիզիկական անձանց վճարված նվազեցվող (չհարկվող) եկամուտների (այդ թվում՝ կենսաթոշակների, պետական նպաստների, սոցիալական աջակցության գումարների) վերաբերյալ տեղեկատվությունը.   
2) ժամանակավոր անաշախատունակության և մայրության նպաստների վերաբերյալ տեղեկատվությունը՝ սահմանված Հայաստանի Հանրապետության կառավարության 2011 թվականի հուլիսի 14-ի N 1024-Ն որոշման N N 2, 3 հավելվածներով։»։
4.	Սույն փաստաթղթի 2.2 կետում նշված առաջարկը վերաբերելի է նաև Նախագծի 1-ին կետի 3-րդ ենթակետով խմբագրվող՝ որոշման N 3 հավելվածի 5-րդ կետի 7-րդ ենթակետի «զ», 6.1-ին կետի 3-րդ ենթակետի «ե» պարբերություններին։
	Չի ընդունվել
Տվյալ որոշման շրջանակներում տեղեկատվությունը (այդ թվում՝ պետական բյուջեից վճարվող նպաստից հաշվարկված եկամտային հարկի չափը) Ծառայությունը հարկային մարմին տրամադրում է որպես հարկային գործակալ։










Ընդունվել է
Նախագծում կատարվել են համապատասխան լրացում և փոփոխություն։  


	5. Առաջարկվում է Նախագծում N 2 Հավելվածի 14-րդ կետի 1-ին ենթակետում սոցիալական աջակցության գումարների բառերից հետո լրացնել պատվովճարի և զինծառայողների և նրանց ընտանիքների անդամների ամենամսյա պարգևավճարի բառերը։
	Ընդունվել է



	6. Նախագծի 1-ին կետի 1-ին ենթակետի «ա» պարբերությամբ ՀՀ կառավարության 2012 թվականի դեկտեմբերի 20-ի N 1676-Ն որոշման (այսուհետև՝ Որոշում) Նախագծի N 1 հավելվածի նոր խմբագրությամբ շարադրվող «ԳԼՈՒԽ 1»-ի 2-րդ կետի 6-րդ ենթակետում «139-րդ և 141-րդ հոդվածներով սահմանված աշխատաժամանակի նորմալ տևողություն կամ ոչ լրիվ աշխատաժամանակ» բառերն առաջարկվում է փոխարինել «139-րդ, 140-րդ, 141-րդ և 143-րդ հոդվածներով սահմանված աշխատաժամանակի նորմալ տևողություն կամ աշխատաժամանակի կրճատ տևողություն կամ ոչ լրիվ աշխատաժամանակ կամ աշխատաժամանակի գումարային հաշվարկ» բառերով՝ հաշվի առնելով այն հանգամանքը, որ ՀՀ աշխատանքային օրենսգրքի 84-րդ հոդվածի 1-ին մասի 11-րդ կետի համաձայն՝ որպես աշխատանքային պայմանագրում ներառվող պարտադիր պայման սահմանված է աշխատաժամանակի ռեժիմը, իսկ փակագծերում նշված են հետևյալները՝ աշխատաժամանակի նորմալ տևողություն կամ ոչ լրիվ աշխատաժամանակ կամ աշխատաժամանակի կրճատ տևողություն կամ աշխատաժամանակի գումարային հաշվարկ։
	Չի ընդունվել
Տվյալ որոշման իմաստով աշխատաժամանակի ռեժիմը, որը արտացոլվում է աշխատողի գրանցման հայտում՝ սահմանված է լրիվ աշխատաժամանակ և ոչ լրիվ աշխատաժամանակ։ Ընդ որում, լրիվ աշխատաժամանակում ներառվում են նաև կրճատ աշխատաժամանակը և աշխատաժամանակի գումարային հաշվարկը։









	Հաշվի առնելով սույն կետում ներկայացված առաջարկությունը, միաժամանակ առաջարկվում է
	

	1) Նախագծի N 1 հավելվածի «Գլուխ 2»-ի 8-րդ կետի 6-րդ ենթակետում, N 3 հավելվածի 5-րդ կետի 4-րդ ենթակետի «բ» պարբերությունում «աշխատաժամանակի ռեժիմը (աշխատաժամանակի նորմալ տևողություն կամ ոչ լրիվ աշխատաժամանակ) և ոչ լրիվ աշխատաժամանակի դեպքում` շաբաթական տևողությունը,» բառերը փոխարինել «աշխատաժամանակի ռեժիմը (աշխատաժամանակի նորմալ տևողություն կամ ոչ լրիվ աշխատաժամանակ կամ աշխատաժամանակի կրճատ տևողություն կամ աշխատաժամանակի գումարային հաշվարկ) և շաբաթական տևողությունը (բացառությամբ աշխատաժամանակի գումարային հաշվարկի)» բառերով։
	

	2) N 3 հավելվածի 6.1-ին կետի 2-րդ ենթակետի «բ» պարբերությունում «ըստ աշխատաժամանակի նորմալ տևողության, ոչ լրիվ աշխատաժամանակով» բառերը փոխարինել «ըստ աշխատաժամանակի նորմալ տևողության, աշխատաժամանակի կրճատ տևողության, ոչ լրիվ աշխատաժամանակով, աշխատաժամանակի գումարային հաշվարկով» բառերով, իսկ «Ոչ լրիվ աշխատաժամանակով աշխատողների» բառերը՝ աշխատաժամանակի նորմալ տևողությամբ կամ ոչ լրիվ աշխատաժամանակով կամ աշխատաժամանակի կրճատ տևողությամբ» բառերով։
	

	7. Նախագծի 1-ին կետի 1-ին ենթակետի «ա» պարբերությամբ Նախագծի N 1 հավելվածի նոր խմբագրությամբ շարադրվող «ԳԼՈՒԽ 1»-ի 2-րդ կետում առաջարկվում է լրացնել «ինքնազբաղված անձ» հասկացությունը, քանի որ այն կիրառվում է Նախագծի N 1 հավելվածի 18-րդ, 36-րդ կետերում, և հասկանալի չէ, թե անձանց որ շրջանակի մասին է խոսքը։
	Ընդունվել է

	8. Նախագծի 1-ին կետի 1-ին ենթակետի «բ» պարբերությամբ Որոշման N 1 հավելվածի նոր խմբագրությամբ շարադրվող «ԳԼՈՒԽ 3»-ի 38-րդ կետում «նորմալ տևողություն» բառերից հետո լրացնել «, աշխատաժամանակի կրճատ տևողություն» բառերը, իսկ «ոչ լրիվ աշխատաժամանակ» բառերից հետո՝ «աշխատաժամանակի գումարային հաշվարկ» բառերը։

	Չի ընդունվել
Տվյալ որոշման իմաստով աշխատաժամանակի ռեժիմը, որը արտացոլվում է աշխատողի գրանցման հայտում՝ սահմանված է լրիվ աշխատաժամանակ և ոչ լրիվ աշխատաժամանակ։ Ընդ որում, լրիվ աշխատաժամանակում ներառվում են նաև կրճատ աշխատաժամանակը և աշխատաժամանակի գումարային հաշվարկը։

	9.	Նախագծի 18-րդ կետի 4-րդ ենթակետով սահմանված է, որ անձնավորված հաշվարկ ներկայացնում են նաև անհատ ձեռնարկատերը, նոտարը, ինքնազբաղված անձը և եկամտային հարկի տարեկան հաշվարկ (հայտարարագիր) ներկայացնելու պարտավորություն կրող ֆիզիկական անձը, սակայն հարկ է նշել, որ վարձու աշխատողները (այդ թվում նաև հանրային ծառայողները), որոնք ներկայացնում են տարեկան հայտարարագիր, ՀՀ ՊԵԿ-ի կողմից Ծառայությանը տրամադրված տեղեկատվական շտեմարանում արտացոլվում են որպես «Ինքնազբաղված անձ», որը համարվում է որպես ինքնուրույնաբար իրեն աշխատանքով ապահոված անձ, իսկ ՊԵԿ-ի տեղեկանքներում նշվում են որպես «Ինքնուրույն հարկ վճարող», որը նույնպես համարվում է ինքնուրույնաբար իրեն աշխատանքով ապահոված անձ, ինչը նույնպես չի համապատասխանում անձի իրական կարգավիճակին և ժամանակավոր անաշխատունակության կամ մայրության նպաստ նշանակելիս առաջացնում է խնդիրներ:
Ըստ այդմ առաջարկվում է, որ ՊԵԿ շտեմարանում դրանք արտացոլվեն սույն որոշման պահանջներին համաձայն՝ որպես «Հայտարարագիր ներկայացրած ֆիզիկական անձ»։
	Ընդունվել է ի գիտություն


	ՀՀ արդարադատության նախարարություն
	29․01.2026թ.

	
	N /08․8/1908-2026

	«Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի վերաբերյալ ներկայացվում են հետևյալ առաջարկությունները և դիտարկումները․
1. Նախագծի 1-ին կետի 1-ին ենթակետի «ա» պարբերությամբ նախատեսվում է Կառավարության 2012 թվականի դեկտեմբերի 20-ի ««Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի կիրարկումն ապահովելու մասին» N 1676-Ն որոշման (այսուհետ՝ Որոշում) N 1 հավելվածի 1-ին գլուխը շարադրել նոր խմբագրությամբ: Այս առումով առաջարկվում է Որոշման N 1 հավելվածի 1-ին գլխի 1-ին կետում «անձնավորված հաշվարկը» բառերից առաջ հղում կատարել «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի 3-րդ հոդվածի 1-ին մասի 8-րդ կետով սահմանված հասկացությանը՝ հաշվի առնելով այն, որ նշված կետում «գրանցման հայտ» հասկացությունը հիշատակվում է վերոնշյալ օրենքի 3-րդ հոդվածի 1-ին մասի 9-րդ կետի համատեքստում: 
Բացի այդ, վերոնշյալ կետով կարգավորվող հարաբերությունները թվարկելիս «հետ կապված հարաբերությունները» բառերը կրկնվում են, ուստի, անհիմն կրկնությունից խուսափելու նպատակով «անձնավորված հաշվարկը ձևավորելու և հարկային մարմին ներկայացնելու հետ կապված հարաբերությունները, ինչպես նաև գրանցման հայտում և անձնավորված հաշվարկում ներառվող տեղեկատվության կազմի հետ կապված հարաբերությունները» բառերն առաջարկվում է փոխարինել «անձնավորված հաշվարկը ձևավորելու և հարկային մարմին ներկայացնելու, ինչպես նաև գրանցման հայտում և անձնավորված հաշվարկում ներառվող տեղեկատվության կազմի հետ կապված հարաբերությունները» բառերով։
Հարկ է նկատել նաև, որ Նախագծի 1-ին կետի 1-ին ենթակետի «ա» պարբերությամբ նախատեսվող՝ Որոշման N 1 հավելվածի 4-րդ կետի համաձայն՝ համակարգ մուտք գործելու համար նախատեսված է օգտվողի անվան, ՀՎՀՀ-ի և գաղտնաբառի հնարավորությունը: Տվյալ պարագայում նպատակահարմար է քննարկել համակարգի մուտքը «ԵՍ ԵՄ» անհատի խիստ նույնականացման տարբերակի միջոցով սահմանելու հնարավորությունը՝ հաշվի առնելով, որ Կառավարության 2017 թվականի մայիսի 25-ի թիվ 572-Ն որոշմամբ սահմանված է համակարգ մուտք գործելու անհատի խիստ նույնականացման ծրագրային գործիքների կիրառման պարտադիրությունը:
	Ընդունվել է
Նախագծում կատարվել են առաջարկությունների հիման վրա համապատասխան փոփոխությունները։





	2. Նախագծի 1-ին կետի 1-ին ենթակետի «գ» պարբերությամբ նախատեսվող՝ Որոշման N 1 հավելվածի 3-րդ գլխի՝
1) 20-րդ կետում «ձևավորվում է» բառն առաջարկվում է փոխարինել «ձևավորում է» բառով. 
2) 24-րդ կետով սահմանվում է, որ էլեկտրոնային ծանուցումն արտացոլվում է հաշվետվությունները ներկայացնելու էլեկտրոնային համակարգի համապատասխան բաժնում։ Ստացվում է, որ անձին ծանուցելու միակ եղանակը համակարգի միջոցով ծանուցումն է, մինչդեռ նպատակահարմար է նախատեսել նաև ծանուցման լրացուցիչ միջոցներ, մասնավորապես՝ էլեկտրոնային փոստի հասցեին ուղարկման հնարավորությունը:
3) 32-րդ կետում առաջարկվում է ուշադրություն հրավիրել «աշխատավարձ (այդ թվում՝ պայմանագրային եկամուտ)» ձևակերպմանը՝ նկատի ունենալով այն, որ «այդ թվում» եզրույթի կիրառումն իրենից ենթադրում է, որ պայմանագրային եկամուտները ներառվում են աշխատավարձի մեջ: Մինչդեռ, նույն գլխի 28-րդ կետի 4-րդ ենթակետում և 30-րդ կետում «աշխատավարձ» և «պայմանագրային եկամուտներ» եզրույթները կիրառվում են որպես առանձին, միմյանցից անկախ հասկացություններ: Նշվածի համատեքստում պետք է հաշվի առնել նաև, որ Նախագծի 1-ին կետի 1-ին ենթակետի «ա» պարբերությամբ նախատեսվող՝ Որոշման N 1 հավելվածի 1-ին գլխի 2-րդ կետի 2-րդ ենթակետում «աշխատավարձ» հասկացությունը բնութագրվում է որպես աշխատավարձ և դրան հավասարեցված այլ վճարումներ, պայմանագրային եկամուտ: Նշված բնութագրումից հետևում է, որ աշխատավարձն ընդգրկում է նաև պայմանագրային եկամուտը: Հետևաբար, եթե նշված հարաբերություններով կարգավորվող իրավիճակներն իմաստային առումով տարբեր չեն, ապա անհրաժեշտ է Նախագծի տարբեր դրույթներում ապահովել վերոնշյալ տերմինների միանման կիրառությունը.
4) 33-րդ կետում «անձը» հասկացությունն անորոշ է և միանշանակ չի ընկալվում, թե այն ում է վերաբերվում, հետևաբար առաջարկվում է հստակեցնել, թե ով է հասցեատերը: 
5) 39-րդ կետը խմբագրման կարիք ունի՝ հաշվի առնելով այն, որ նշված կետում հղում է կատարվում «Պետական վիճակագրության մասին» օրենքին, որը, «Պաշտոնական վիճակագրության մասին» օրենքի 35-րդ հոդվածի 2-րդ մասի համաձայն, նշված օրենքի ուժի մեջ մտնելու օրվանից ուժը կորցրել է:
	


Ընդունվել է
Կատարվել է համապատասխան փոփոխությունը։

Չի ընդունվել
Նշված կետի հետ կապված՝ գործող կարգավորումներից ելնելով նախագծով որևէ փոփոխություն չի նախատեսվել, վերջինս նույնությամբ ամրագրվել է նախագծով վերաշարադրվող՝ որոշման 1-ին հավելվածի 3-րդ գլխում։ 




Ընդունվել է
Կատարվել է համապատասխան փոփոխությունը։












Ընդունվել է
«անձը» բառը փոխարինվել է «վարձու աշխատողը (պայմանագրային եկամուտ ստացողը)» բառերով։

Ընդունվել է
Օրենքի անվանումը և համապատասխան հոդվածին հղումը խմբագրվել են։ 

	3. Նախագծի 1-ին կետի 2-րդ ենթակետի «բ» պարբերությամբ նախատեսվող՝ Որոշման N 2 հավելվածի 2-րդ կետում լրացվող 5.1-ին ենթակետը, մասնավորապես՝ «քաղաքացիական ակտերի գրանցման գործակալությունը» ձևակերպումը խմբագրման կարիք ունի՝ նկատի ունենալով այն, որ Վարչապետի 2018 թվականի հունիսի 11-ի «Հայաստանի Հանրապետության արդարադատության նախարարության կանոնադրությունը հաստատելու մասին» թիվ 704-Լ որոշմամբ հաստատված հավելվածի V.1.-ին գլխի 1-ին կետի 1-ին ենթակետի համաձայն՝ Նախարարության գրասենյակը Քաղաքացիական կացության ակտերի գրանցման գործակալությունն է: 
Վերոնշյալ դիտարկումը վերաբերում է նաև Նախագծի 1-ին կետի 2-րդ ենթակետի «զ» պարբերությամբ նախատեսվող՝ Որոշման N 2 հավելվածի 18.1-ին կետին:
	Ընդունվել է







	4. Նախագծի 1-ին կետի 2-րդ ենթակետի «զ» պարբերությամբ նախատեսվում է Որոշման N 2 հավելվածը լրացնել նոր՝ 18.1-ին կետով, որի համաձայն՝ Քաղաքացիական կացության ակտերի գրանցման գործակալությունը (այսուհետ՝ Գործակալություն) հարկային մարմնին տրամադրում է որոշակի տեղեկություններ: Նշվածի վերաբերյալ հարկ է նկատի ունենալ, որ Գործակալությունից պահանջվող տեղեկատվության փոխանցումը որոշ դեպքերում հնարավոր կլինի իրականացնել համապատասխան հարցման հիման վրա՝ հաշվի առնելով այն հանգամանքը, որ Գործակալության փաստաթղթային արխիվը թվայնացված է մասնակի: Բացի այդ, հարկ է նկատել, որ Գործակալությունը ֆիզիկական անձի ընտանիքի կազմի վերաբերյալ առանձին տվյալների հավաքագրում չի իրականացնում: Միաժամանակ, հանրային ծառայությունների համարանիշի վերաբերյալ տեղեկատվության տրամադրումը Գործակալության իրավասությունների շրջանակից դուրս է:
	Չի ընդունվել
«Եկամտային հարկի, շահութահարկի և սոցիալական վճարի անձնավորված հաշվառման մասին» ՀՀ օրենքի 7-րդ հոդվածին համապատասխան՝ հարկային մարմնի տեղեկատվական բազյում ներառվում է նաև եկամտային հարկի տարեկան հաշվարկ (հայտարարագիր) ներկայացնելու պարտավորություն կրող ֆիզիկական անձանց ընտանիքի անդամների՝ ամուսինների, ծնողների, քույրերի, եղբայրների և զավակների (որդեգրողների ու որդեգրվածների) վերաբերյալ տեղեկատվությունը, որոնց նույնականացումը կատարվում է հանրային ծառայությունների համարանիշի (ՀԾՀ-ի) կիրառմամբ։

	5. Նախագծին կից ներկայացված հիմնավորման դրույթները վերանայման կարիք ունեն, մասնավորապես՝ հիմնավորումն անհրաժեշտ է լրամշակել և խմբագրել՝ ներկայացնելով «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան հիմնավորում, որը հնարավորություն կտա լիարժեք կերպով գնահատելու առաջարկվող կարգավորումները:
Միաժամանակ, հայտնում ենք, որ Նախագիծը «Նորմատիվ իրավական ակտերի մասին» օրենքի 6-րդ հոդվածով նախատեսված կարգով պետական-իրավական փորձաքննության ներկայացնելու դեպքում ԱՆ իրավական ակտերի փորձաքննության գործակալության կողմից դրա վերաբերյալ կտրամադրվի փորձագիտական եզրակացություն:
	Ընդունվել է
Նախագծի ընդունման հիմնավորումը լրամշակվել է։






	ՀՀ Կենտրոնական Բանկ
	03.02.2026

	
	N 15.1-07/90-2026

	Ուսումնասիրելով Ձեր կողմից ներկայացված «Հայաստանի Հանրապետության կառավարության 2012 թվականի դեկտեմբերի 20-ի թիվ 1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ), հայտնում ենք հետևյալը՝ քանի որ «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի 9-րդ հոդվածի 4-րդ մասով արդեն իսկ նախատեսված է լիազորող նորմը, առաջարկում ենք Նախագծի Հավելված 2-ում լրացվող 23-րդ կետը հանել:
[bookmark: _Hlk219475760]Միևնույն ժամանակ, տեղեկացնում ենք, որ մշակման փուլում է գտնվում տեղեկատվական բազան ձևավորելու և վարելու համար անհրաժեշտ տվյալները Հայաստանի Հանրապետության ֆինանսական կազմակերպությունների կողմից հարկային մարմնին տրամադրելու կարգը, փոխանցվող տեղեկությունների ձևաչափերը, ֆիզիկական անձի կողմից համաձայնության տրամադրման կարգն ու ձևերը, ինչպես նաև տեխնիկածրագրային կանոնները, ինչի կապակցությամբ խնդրում ենք Հայաստանի Հանրապետության կենտրոնական բանկին տրամադրել  ֆինանսական կազմակերպությունների կողմից Հայաստանի Հանրապետության պետական եկամուտների կոմիտեին փոխանցվող տեղեկությունների ցանկը:
	Ընդունվել է


	ՀՀ արդարադատության նախարարություն
	02․04.2026թ.

	
	N /27.3.3/15264-2026

	1․ ««Հայաստանի Հանրապետության կառավարության 2012 թվականի դեկտեմբերի 20-ի N1676-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետի 1-ին ենթակետի «ա» պարբերությունով նախատեսվում է Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման (այսուհետ՝ Որոշում) 1-ին գլուխը շարադրել նոր խմբագրությամբ, որի 2-րդ կետով նոր խմբագրությամբ են շարադրվում Որոշման մեջ կիրառվող հասկացությունները, մինչդեռ հարկ է նկատի ունենալ, որ բացակայում է «գործատու» հասկացության սահմանումը, մինչդեռ Որոշման ամբողջ տեքստում այդ հասկացությունը կիրառվում է որպես հիմնական սուբյեկտ, ուստի նշվածը հաշվի առնելով և հիմք ընդունելով «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի (այսուհետ՝ Օրենք) 3-րդ հոդվածի 1-ին մասի 11-րդ կետը, առաջարկում ենք նշված հասկացությունը լրացնել Որոշման 2-րդ կետում։ 
	Ընդունվել է

	2․ Նոր խմբագրությամբ շարադրվող 1-ին գլխի 2-րդ կետի 3-րդ ենթակետով սահմանվել է «վարձու աշխատող» հասկացությունը։
Այս կապակցությամբ հարկ է նկատի ունենալ Օրենքի 3-րդ հոդվածի 1-ին մասի 1-ին կետը, որտեղ նշվել է՝ վարձու աշխատող`  համաձայն «Կուտակային կենսաթոշակների մասին» Հայաստանի Հանրապետության օրենքի։
Միաժամանակ «Կուտակային կենսաթոշակների մասին» օրենքի 2-րդ հոդվածի 1-ին մասի 38-րդ կետով նշվել է՝ վարձու աշխատող` գործատուի (այդ թվում` հարկային գործակալի պարտականություններից ազատված գործատուի) հետ օրենքով սահմանված կարգով աշխատանքային հարաբերությունների մեջ գտնվող անձ, այդ թվում` հանրային ծառայող (բացառությամբ պաշտպանության, ոստիկանության, ազգային անվտանգության մարմինների և փրկարար ծառայության համակարգի հրամանատարական և ոչ հրամանատարական կազմի ծառայողների, քրեակատարողական ծառայողների, հակակոռուպցիոն կոմիտեի օպերատիվ-հետախուզական գործառույթներ իրականացնող ստորաբաժանման աշխատողների, արտաքին հետախուզության ծառայության ծառայողների և հարկադիր կատարողների), ինչպես նաև քաղաքացիաիրավական պայմանագրերի համաձայն` աշխատանքների կատարման (ծառայությունների մատուցման) դիմաց գործատուից եկամուտ (բացառությամբ ձեռնարկատիրական եկամտի) ստացող անձ, միջազգային կազմակերպությունում աշխատանքային հարաբերությունների մեջ գտնվող (պաշտոնեական պարտականությունները կատարող) Հայաստանի Հանրապետության այն քաղաքացին, որի համար միջազգային պայմանագրով նախատեսված դեպքերում միջազգային կազմակերպությունը կատարում է կենսաթոշակի իրավունք տվող վճարներ։
Նշվածը հիմք ընդունելով առաջարկում ենք Որոշման 1-ին գլխի 2-րդ կետում նոր խմբագրությամբ շարադրվող համապատասխան հասկացությունը համապատասխանեցնել «Կուտակային կենսաթոշակների մասին» օրենքում սահմանված համապատասխան հասկացությանը։
	Ընդունվել է

	3․ Նոր խմբագրությամբ շարադրվող 3-րդ գլխի 20-րդ կետի համաձայն՝ անձնավորված հաշվարկում անճշտությունների բացակայության դեպքում անձնավորված հաշվարկը ներկայացնողի` «գրանցել» հրահանգի հիման վրա համակարգն ինքնաշխատ եղանակով ձևավորում է համապատասխան էլեկտրոնային փաստաթուղթ, որի վրա դրվում է հարկային մարմնի էլեկտրոնային ստորագրությունը` փաստաթղթին տալով եզակի համար:
Միաժամանակ նույն գլխի 21-րդ կետով նշվել է, որ համակարգն ստուգում է ներկայացված փաստաթղթի և նրա վրա առկա էլեկտրոնային ստորագրությունների վավերականությունը և ընդունում է անձնավորված հաշվարկը կամ մերժում է անձնավորված հաշվարկն ընդունելը:
Այս կապակցությամբ հարկ է նկատի ունենալ, որ փաստաթղթի վրա ներկայացնողի էլեկտրոնային ստրագրության նշումի վերաբերյալ կարգավորումը բացակայում է, արդյունքում անձնավորված հաշվարկը մնում է միայն հարկային մարմնի ստորագրությամբ, ինչի արդյունքում պարզ չէ ներկայացված փաստաթղթի էլեկտրոնային ստորագրությունների վավերականությունը ստուգելու վերաբերյալ կարգավորման նախատեսումը։
	Ընդունվել է

	5․ Նախագծի 1-ին կետի 2-րդ ենթակետի «բ» պարբերությունով նախատեսվում է Որոշման 2-րդ հավելվածի 2-րդ կետը լրացնել հետևյալ բովանդակությամբ 5.1-ին, 7-րդ և 8-րդ ենթակետերով։
Այս առումով առաջարկում ենք նոր լրացվող 5.1-ին ենթակետում «գործակալությունը.» բառից հետո, ինչպես նաև «7)» թվից առաջ լրացնել չակերտ, հաշվի առնելով, որ լրացվող ենթակետերը հաջորդական չեն, ինչը կարող է առաջացնել ինկորպորացման խնդիրներ։
	Ընդունվել է

	6․ Նախագծի 1-ին կետի 2-րդ ենթակետի «բ» պարբերությունով Որոշման 2-րդ հավելվածի 2-րդ կետում նոր լրացվող 8-րդ ենթակետի համաձայն՝ Տեղեկատվական բազա ձևավորելու և վարելու համար անհրաժեշտ տվյալները հարկային մարմնին են տրամադրում՝ Հայաստանի Հանրապետության ֆինանսական կազմակերպությունները՝ ֆիզիկական անձի համաձայնության դեպքում։
Սույն կարգավորման մեջ կիրառված «անհրաժեշտ տվյալները» ձևակերպումը պարզ չէ, և բացակայում է տրամադրվող տվյալների շրջանակի հստակ կամ սպառիչ ցանկը, ինչը կարող է խնդրահարույց լինել՝ անձնական տվյալների պաշտպանության տեսանկյունից։
Նշվածից ելնելով գտնում ենք, որ կարգավորումն ունի վերանայման կարիք։
	Ընդունվել է ի գիտություն
Տեղեկատվական բազայում ներառվող տվյալները արդեն իսկ սահմանված են «Եկամտային հարկի, շահութահարկի և սոցիալական վճարի անձնավորված հաշվառման մասին» օրենքի 7-րդ հոդվածում։ Մասնավորապես, օրենքի 7-րդ հոդվածի 1-ին մասի 7-րդ կետի «գ» պարբերությանը համապատասխան՝ եկամտային հարկի տարեկան հաշվարկ (հայտարարագիր) ներկայացնելու պարտավորություն կրող ֆիզիկական անձանց դեպքում տեղեկատվական բազան ներառում է նաև ՀՀ հարկային օրենսգրքով սահմանված անձնական եկամուտների, այդ թվում՝ նվազեցվող (չհարկվող) եկամուտների վերաբերյալ տեղեկատվությունը։
Միաժամանակ, ֆինանսական կազմակերպությունների կողմից ՀՀ պետական եկամուտների կոմիտեին փոխանցվող տեղեկությունների ցանկը ներառվելու է տեղեկատվական բազան ձևավորելու և վարելու համար անհրաժեշտ տվյալները ՀՀ ֆինանսական կազմակերպությունների կողմից լիազոր մարմնին տրամադրվելու կարգը, փոխանցվող տեղեկությունների ձևաչափերը, ֆիզիկական անձի կողմից համաձայնության տրամադրման կարգն ու ձևերը, ինչպես նաև տեխնիկածրագրային կանոնները սահմանող՝ Կենտրոնական բանկի և հարկային մարմնի համատեղ հրամանում։

	7․ Նախագծի 2-րդ կետով հանձնարարվում է Հայաստանի Հանրապետության ազգային անվտանգության ծառայության տնօրենին և Հայաստանի Հանրապետության պետական եկամուտների կոմիտեի նախագահին` համատեղ միջոցներ ձեռնարկել սույն որոշումն ուժի մեջ մտնելուց հետո մեկամսյա ժամկետում տվյալները տրամադրելու (ստանալու) տեխնոլոգիական մեթոդները փոխհամաձայնեցնելու և տվյալները տրամադրելը (ստանալը) ապահովելու ուղղությամբ:
Սույն կարգավորման մեջ լրացուցիչ հստակեցման կարիք ունի, թե ինչ ընթացակարգով պետք է իրականացվի տվյալների համաձայնեցումը կամ փոխանակումը։

Տվյալները տրամադրելու (ստանալու) տեխնոլոգիական մեթոդների փոխհամաձայնեցումը կատարվելու է աշխատանքային կարգով

	8․ Նախագծի 3-րդ կետով սահմանվում է, որ սույն որոշումն ուժի մեջ է մտնում պաշտոնական հրապարակմանը հաջորդող օրվանից։
Հաշվի առնելով, որ Նախագծով նախատեսվում են բովանդակային փոփոխություններ, որոնք վերաբերում են անձնավորված հաշվարկների ներկայացմանը, տվյալների կազմին, անհրաժեշտ է վերանայել ուժի մեջ մտնելու ժամկետը, հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը:
Վերոգրյալից ելնելով՝ առաջարկում ենք սահմանել սույն որոշման ուժի մեջ մտնելու ավելի ուշ ժամկետ։
Նույն դիտարկումը վերաբերում է նաև «Հայաստանի Հանրապետության կառավարության 2005 թվականի հուլիսի 14-ի N 1231-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ 1) 2-րդ կետով սահմանված՝ ուժի մեջ մտնելու ժամկետին՝ հաշվի առնելով, որ Նախագիծը և Նախագիծ 1-ը փոխկապակցված են։
	Ընդունվել է

